მოხსენება ქვეყნის შიდა კვოტების განსაზღვრასა და კვოტის ფარგლებში სამკურნალო საშუალებების იმპორტის მსურველთა შერჩევის სარეკომენდაციო 
კრიტერიუმების თაობაზე

სპეციალურ კონტროლს დაქვემდებარებული ცალკეული ნივთიერებებისა ან/და მასთან გათანაბრებული ცალკეული სამკურნალო საშუალებების მოხმარების (ხარჯვის) და შესაბამისი კალენდარული წლისათვის რეალურად საჭირო სავარაუდო ოდენობების შესახებ ეროვნული კომპეტენტური ორგანოს – წამლის სააგენტოს მიერ მოწოდებული ინფორმაციის საფუძველზე, წარმოგიდგენთ მოსაზრებებს ქვეყნის შიდა კვოტების განსაზღვრასთან დაკავშირებით:
ა) მართებულად მიგვაჩნია, 2020 წლიდან შესაბამისი წლის ქვეყნის შიდა კვოტა განსაზღვრული იყოს კალენდარული წლის დაწყებისთანავე  (რათა წლის ათვლა დაიწყოს 1 იანვარს და დასრულდეს 31 დეკემბერს). აღნიშნულიდან გამომდინარე, მიზანშეწონილია, ქვეყნის 2019 წლის შიდა კვოტებთან ერთად განისაზღვროს 2020 წლის შიდა კვოტებიც;
ბ) 2017 -2018 წლებში ქვეყნის შიდა კვოტა გამოცხადდა სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ 6 დასახელების ფარმაცევტულ პროდუქტზე: გაბაპენტინზე, ბაკლოფენზე, ზოპიკლონზე, ზალეპლონზე, ტროპიკამიდსა და დექსტრომეტორფანზე. თუმცა, ლეგალური ბრუნვიდან არალეგალურ ბრუნვაში გადინების რისკების პრევენციის მიზნით, მართებულად ჩაითვალა, 2019 წელს კვოტა ზემოხსენებული ექვსი ნივთიერების გარდა, ასევე, განისაზღვროს კიდევ ერთ ახალ ნივთიერებაზე - ციკლოდოლზე (განმარტება - იმპორტირებული ციკლოდოლის მნიშვნელოვანი წილის (80%) რეალიზაცია ხდება საცალო რეალიზაციის არხებიდან (ხოლო 20% ხმარდება სპეციალიზირებული დაწესებულებებს). გასულ წელს დაფიქსირდა ციკლოდოლის იმპორტირებული მოცულობის 16%-ის  უკანონო ბრუნვაში გადინების ფაქტი (რაც შეადგენს საცალო ქსელში მოძრავი პროდუქტის დაახლოებით 20%-ს)).  ციკლოდოლზე ფიქსირებული კვოტის დაწესებამ, შესაძლოა,  დადებითი ეფექტი იქონიოს უკანონო ბრუნვაში მისი გადინების მაჩვენებელზე;
გ) მიზანშეწონილად ჩაითვალა, 2019 წელს კვოტების დადგენისას გვეხელმძღვანელა გაეროს კვოტის განსაზღვრის მეთოდოლოგიის მიხედვით, რომელიც ეფუძნება კვარტალური ხარჯვის სტატისტიკურ მონაცემებს (განმარტება: კერძოდ, წლიური კვოტა განისაზღვრება 2017 – 2018 წლების კვარტალური ხარჯვის საშუალო არითმეტიკულის 4-ზე ნამრავლით). შესაბამისად, წარმოგიდგენთ 2019 წლის წლის ქვეყნის შიდა კვოტებს (აღნიშნული წარმოდგენილი იქნება ეკრანზე):
გაბაპენტინისთვის - 662416  გრამი;
ბაკლოფენისთვის - 40320 გრამი;
ზოპიკლონისთვის - 2344 გრამი;
ზალეპლონისთვის - 32  გრამი;
ტროპიკამიდისთვის - 192  გრამი;
დექსტრომეტორფანისთვის - 1080 გრამი;
ციკლოდოლისთვის - 14910 გრამი.

დ) ამავდროულად, მართებულია,  2019 წელს, კანონით დადგენილ ვადებში, იმპორტი გამოცხადდეს მთლიან  წლიურ შიდა კვოტაზე, ამასთან, იმპორტის გამოცხადებისას გათვალისწინებულ იქნეს 2019 წლის 1 ივლისის მდგომარეობით ქვეყანაში არსებული ნაშთები/მარაგები;

ე) პრეგაბალინის იმპორტის მზარდი ტენდენციიდან გამომდინარე (განმარტება: მოქმედი კანონმდებლობის თანახმად,  პრეგაბალინი მიეკუთვნება ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ კანონით განსაზღვრულ მე-3 სიას - ფსიქოტროპულ ნივთიერებებს. მასზე საერთაშორისო კონტროლი არ ვრცელდება, შესაბამისად, არც  წლიური კვოტაა დადგენილი. აღნიშნულის გათვალისწინებით, პრეგაბალინის იმპორტის შემზღუდავი ბერკეტი  არ არსებობს. თუმცა, მისი უკანონო მფლობელობიდან ან ბრუნვიდან ამოღებისას გათვალისწინებულია სისხლის სამართლის პასუხისმგებლობა. წამლის სააგენტოს მონაცემებით, 2014-2017 წლებში პრეგაბალინის მოხმარება და იმპორტი იყო დინამიური, მაგრამ სტაბილური; 2018 წლიდან აღინიშნება პრეგაბალინის იმპორტისა და მოხმარების ზრდა, 2019 წლის მონაცემებით კი იმპორტის მოცულობა მკვეთრად გაზრდილია, ამავდროულად, 2019 წელს, ინსპექტირების შედეგად ჩამორთმეულია 32 793. 6 გრამი პრეგაბალინი (სასამართლო პროცესი არ  ჩატარებულა)), მართებულად ჩაითვალა, 2020 წლის ქვეყნის შიდა კვოტა 2019 წელს დადგენილ 7 ნივთიერებასთან ერთად, დამატებით, დადგინდეს პრეგაბალინზეც. 

ვ) წარმოგიდგენთ 2020 წლის ქვეყნის შიდა კვოტებს (აღნიშნული წარმოდგენილი იქნება ეკრანზე):
გაბაპენტინისთვის - 662416  გრამი;
ბაკლოფენისთვის - 40320 გრამი;
ზოპიკლონისთვის - 2344 გრამი;
ზალეპლონისთვის - 32  გრამი;
ტროპიკამიდისთვის - 192  გრამი;
დექსტრომეტორფანისთვის - 1080 გრამი;
ციკლოდოლისთვის - 14910 გრამი;
პრეგაბალინი - 138000 გრამი.

ზ) ამავდროულად, მართებულია, 2020 წლის კვოტების დადგენასთან დაკავშირებული ნორმატიული აქტი ამოქმედდეს 15 დეკემბრიდან 20 დეკემბრამდე (განმარტება: რათა იმპორტის განხორციელება დაიწყოს 2020 წლიდან).

[bookmark: _GoBack]თ) ამავდროულად, 2019 – 2020 წლებში იმპორტიორების მსურველთა შერჩევის მიზნით, მიზანშეწონილია, გამოყენებული იქნეს კრიტერიუმები და კვოტების გადანაწილების პრინციპი, რომელიც შემუშავებული იქნა 2018 წლის 20 ივლისის N01-3/ო ბრძანებით შემნილი კომისიის მიერ.
